Татар теле дәресендә уеннар	
“Көн нинди?” уены
[bookmark: _GoBack]Укытучы сүзләрне әйткәндә, балалар  хәрәкәтдәр белән күрсәтәләр.Башта укытучы сүзләрне үзе әйтә, соңыннан укытучы урынына уенны балалар да уздырырга мөмкин. Мәсәлән, салкын-салкыннан калтырынган кыяфәт чыгаралар;

“Белмәмеш” уены.
Укытучы сан язылган карточкаларны күрсәтә һәм Белмәмеш исеменнән аны ялгыш итеп әйтә. 
Мәсәлән, 7 саны язылган карточканы күрсәтә һәм 6 дип әйтә.Балалар төзәтәләр: “Юк, бу 6 түгел, бу-7”.

“Тылсымлы тартма” уены.
Балалар тартмадан уенчыклар яисә рәсемнәр алалар. Ничәнче уенчыкны алуларына карап, аның исемен һәм тәртип санын әйтәләр.

“Баскыч” уены.
Бу уен аша яшелчә исемнәре истә калдырыла.
Бер бала чыгып, яшелчә исемен әйтә. 
Мәсәлән, кишер. Икенче бала, аның янына басып, ул әйткән сүзне кабатлый һәм үзе уйлаган яшелчә исемен әйтә. Ул беренче алдына баса. Өченче бала бу ике баланың һәрберсе янына басып, аларның сүзләрен әйтә һәм икенче баланың алдына басып, үзе уйлаган сүзне әйтә. Балалар шулай баскыч төзиләр, яшелчә исемнәрен әйтәләр. Бу уен балаларның игътибарын, хәтер күләмен үстерү өчен дә бик файдалы.

“Нәрсә артык” уены.
Укытучы өстәлендә предмет рәсемнәреннән  логик рәт тезелә. 
Мәсәлән, яшелчә рәсемнәре арасында 1 җиләк-җимеш рәсеме. Укучы логик рәттә нинди предмет артык икәнен табарга һәм аның исемен әйтергә тиеш.
Шул ук уенны бер төрле төстәге предмет рәсемнәрен кулланып уйнарга мөмкин.

